
«Nekk seg ccetla n yigrawliweny

lla yiwen yella ulac-it, yella
Y wayed ulac-it yella. Meetub d
yiwen seg wid i ulac netta
yella. Ssut-it mazal ad d-ibeezaq.
Tameddurt-is te¢¢ur d tidyanin,
yemmut asmi yesea 42 n yisegga-
sen, maca ma nmuqqel ayen i d-
yenna, ayen yexdem d wayen i d-
yegga, yugar win yesean lgern di
leemer-is. Akken i as-yeqqar :
“isem-iw d amennuy”. Meetub
Lwennas, yeqqar-d ayen ur zmiren
ara wiyad, yeqqgar-it-id s usefru d
ccna. Seg wasmi d-ilul ur ibeddel
ara: yettnay yef yizerfan n tutlayt d
yidles amaziy; yettnay yef yizerfan
n umdan s umata akked yizerfan n
tmettut tazzayrit. Yekker-d magal
tasertit n ugerreb i yextar udabu n
Lezzayer tamunant. Yessenqed-d
dayen ayerbaz azzayri i iselmaden i
yigruden amezruy akerkas i d-yeq-
qaren dakken Lezzayer d taerabt, d
tineslemt. Deg teecret taberkant,
yecna yef yinazuren d yimussna-
wen yedren watmaten inselmen,
yerra tajmilt i Mass Boudyaf
(Tuggal), 1 Mass Geeeut (Kenza a
yelli) akked wiyad. lul-d ass, 24
yebrir 1956, deg taddart n Tawrirt-
Musa, deg At Dwala, deg Iwilaya n
Tizi Uzzu, nyan-t yifassen n leyder
ass 1, 25 yunyu 1998. Ar ass-a mazal
ur nezri ara anwi i t-yenyan, tamet-
tant-is teqqim d tagnuzt. Seg wasmi
yemmut, yuyal d azamul n umen-
nuy n tugdut d yizerfan n umdan.
Isem-is, yeffey berra i tmurt n
Lezzayer, yettawessen merra deg
umadal. Ugbel ad yemmet, yura
yiwen udlis yef tmeddurt-is iwumi
isemma Le rebelle « Agrawliw ».
Deg umagrad-a, ad neered ad d-
nemmeslay fell-as, ad d-nefk agzul
n yal ixef yellan deg-s.

Meetub agrud

Tul di tallit n ttrad n Lezzayer, irga-
zen wa iffey yer umaday wa yunag
yer Fransa akken ad inadi axeddim.
Yetturebba-d gar tlawin ; yemma-s
d setti-s akked uletma-s. Deg
uxxam, ala netta i d aqcic, yetturab-
ba-d nnefxa d ttnefcic, d aqcic

imcebbel ameqgran. Asmi yesea 5 n
yiseggasen di leemer-is, qrib yesrey
taddart-is. Deg tallit-nni, arrac uya-
len deg umkan n yirgazen, tthulfun
i yiman-nsen meqqrit yas akken
mezziyit. Yur-sen tilelli, xeddmen
akken i asen-yahwa. Meetub imiren
yakan, ihus i yiman-is amzun d
argaz, ixeddem ala tiwuya. Ayen
iyefiyecfa ugar yef temzit dakken d
amceqlal ameqqran. Yekker-d di
twacult tazawalit, baba-s yunag yer
Fransa deg useggas 1946. Yemma-s
txeddem axxam terna berra. Temzi-
ines, yescedda-tt gar uyerbaz,
axxam, igran akked turart. Yemma-
s, urgin teyra, maca tezra d acu-t
wazal n leqraya, tebya mmi-s ad
iyer, tettragu seg-s ad d-yeffey d
amussnaw ameqqran ; acu netta d
ayen yeseadday di berra akter n
wayen yesecadday deg uyerbaz.
Iselmaden-is, dima ttasen-d s
axxam yer yemma-s, ttcetkin-d fell-
as. Mi eeddan wussan, yemma-s ad
tettu, ad yuyal yer din. Sbeh mi ara
d-yeffey seg uxxam, ad yemlil d
yemdukkal-is, ad ffren igraben-
nsen, ad ruhen s adrar ad andin
tixeftin d tqellagin i zzerzur d
yimerga. Akka i yeseedda temzi-s.
Ayen i as-d-yeggran di ccfawat-is, d
iselmaden-is - Imrabden n
Yirumyen- i t-yesseyren mac¢i kan
amezruy n Fransa, maca ula d
amezruy n Yimaziyen akka am
Yigurten. Mebla ccekk, anect-a
izerrer mlih yef temyer-is, d ayen i
t-yeggan ad inadi yef lasel-is akked
yidles-is. Asmi tefra Igerra, nwan
dayen tfuk lmehna, maca aseggas
kan, yuyal-d ttrad-nniden gar Ben
Bella akked d Legbayel anda mmu-
ten ugar n 400 n yiterrasen. Anect-
a, yeqqgim-as-d deg wallay-is amzun
d icerrig meqqren gar Legbayel d
Weeraben. Ahat d tidyanin-a akkit i
d-yessakin deg-s amennuy yeddem
asmi yuyal d ilemzi. Ben Bella, yuyal
d aselway amezwaru n Lezzayer,
syin yusa-d Bumedyan, tamaziyt
tettwagdel, ur tesei ara amkan-is di
tmurt. Asmi yekcem yer tesnawit,
tacrabt, tettef amkan n tefransist, d
ayen i t-yeggan ad yefcel, ad yehbes

leqraya. Tur-s d ayen zergen imiren
i la d-nmegger ass-a. Taerabt i as-
hettmen, urgin ihulfa yis-s d tut-
layt-is ; yur-s tagbaylit d tutlayt-is n
yal ass, ma tafransist d tulayt n
uxeddim. Ifaq seg yimir dakken
wwin-d Imasriyen akken ad rren
Legbayel d Aeraben. Netta, anect-a
seg yimir ur t-yeqbil ara, mi d-
telheq temsirt n taerabt, ad d-yef-
fey ur as-ihedder ara. T'ur-s yal tam-
sirt iwumi ur yehdir ara d tizidert.
Akka i tkemmel tudert-is gar uyer-
baz d umennuy armi yewwed d
ilemzi, dya yettef-d lekwayed-nni
akken ad yeddu d aesekri.

Mectub ilemzi

Ul-is bagi yettxemmim, ma ad iruh
ney ad yeqqim” ! Yeseedda id d
axemmem, yuyal yegzem-itt di
rray, ad iruh akken ad yekkes aybel-
is. Rran-as-d yer Wehran. Aggur
segmi yewwed deg useggas 1975,
yekker ccwal gar Lezzayer de
Lmerruk. Di tallit-nni, d Bumedyan
i yellan d aselway n Lezzayer, iydel-
d rrehb yef yizzayriyen, tugdi tezga
deg wul-awen. Mi yewwed yer din,
yufa-d iman-is am wakken d aber-
rani, acku i tikkelt tamezwarut i
yeffey si taddart-is, i yegga idurar
ideg d-itturebba. Yecfa yef wasmi

ttadCaren ikamyunen d
Imerrukiyen, ttarran-ten yer
tmurt-nsen, gar-asen imyaren,

timyarin, arrac, tiqgcicin, tulawin...
Tuget deg-sen, lulen-d di Lezzayer,
eacen di Lezzayer. D Lezzayer i
tamurt-nsen. Ur ssinen kra yef
Lmerruk. Llan gar-asen Icelhiyen,
Imaziyen n Watlas. Anect-a, yegga-
yas-d ul yejreh acku ihseb-iten d
atmaten-is mac¢i d iberraniyen.
Tallit-nni tueer nezzeh, atas n
yilemziyen i iruhen d asfel, llan kra
ar ass-a ur ufin ara tafekka-nsen,
llan wid yettujerhen, llan wid yet-
tuhebsen, ar ass-a mazal-iten di
lehbus n Lmerruk. Anect-a, acku
mgellacen sin vyef ttabla akken i as-
yeqqar Lewnis At Mengellat deg
wawal-is. Tas akken di tallit-nni
mezzi, maca, teqqim-as-d d ccama

deg wul-is, urgin ad tekkes ; iwala
lbatel meena ur yezmir ara ad yex-
dem kra ! Deg sin n yiseggasen-nni
n leesker, iwala Ibatel. Ala lbatel,
ulac acu i d-yesfaydi seg-sen.
Ussan-nni, yessedhay iman-is s
yisefra, yettaru, acku yella yakan
yuy tunnami icennu deg taddart mi
ara tili kra n tfaska. Mi kfan sin n
yiseggasen-nni, yuyal-d yer tad-
dart, yufa-d axeddim deg uyerbaz
alemmas deg At Dwala. Imiren,
tefka-yas tegnit yura atas n yisefra,
ttawin-d yef ugama, tayri, tagmat,
lbatel... Acu ur icettel ara atas, yet-
taxer-d deg uxeddim-nni acku yuh-
wag tilelli. Mi iwala isefra wejden,
yettef abrid-is yer Fransa akken ad
ijerreb zzher-is.

Tagitart-is tamezwarut

Yexdem tagitart-is tamezwarut s
tbidunt n zzit. Tas txus, maca yet-
tekkes Ixiq yis-s. Asmi i d-yuyal
baba-s di Fransa, yewwi-as-d
tamundult, yefrah nezzeh, kra kra
yuyal yelmed tiyita n tgitart yas
urgin yelmed azawan di tudert-is.
Maca, aseggas kan, Can-as-tt di
legmer. Yuyal yekreh iman-is. Syin
d tasawant, aseggas kan, yuy-d
tagitart-nniden, yuyal yettyenni
deg tmeyriwin di taddart-is. Deg
useggas 1978, igsed-d ad ijerreb
zzher-is di Fransa, iruh yer
Annemasse deg Haute-Savoie acku
dina llan Legbayel yessen. Mal&i
atas i yekka dina, yuyal yuli yer
Paris anda yemlal deg watas n
yicennayen n Legbayel akka am
Dda Siman Zezzem, Hnifa, Yidir...
Dina, tirga-s uyalent d tillawt ; yew-
wed yebda icennu deg leghawi anda
i d-ttemlilin yiyriben. Yiwen n
wass, yeered-it-id Yidir ad yecnu
yid-s, imiren i ihulfa dakken iger
asurif meqqren yer sdat. Kra n wus-
san dayen, yewwi-t Yidir yessekles
kra n tezlatin. Deg usseggas n 1980,
tusa-d Tefsut n Yimaziyen, yecna i
tikkelt tamezwarut di Olympia
tazeqqa tecCur armi tenfel.

Tafsut n Yimaziyen

Yules-d yef Tefsut n Yimaziyen,
amek i d-tebda d wacu i d-yedran.
Tebda-d deg tesdawit n Tizi Uzzu,
deg waggur n meyres 1980 asmi
adabu ur yeggi ara Dda Lmulud At
Meemmer akken ad yexdem yiwen
n usarag yeg yisefra n Legbayel
igburen. “hebsen yinelmaden yef
leqraya, syin akin uyent tmesba-
niyin akk Tamurt n Legbayel. Id n
19 ar 20 Yebrir yekcem leesker tiya-
rimin ideg zedyent teqcicin, tueed-
dan yef lherma-nsent. Deg tedya-
nin-a, yuy lhal Meetub di Fransa,
maca ul-is deg Tmurt i yella. Yal ass
yessawal i yimeddukkal-is akken ad
as-d-fken isallen, yebya limmer di
Tmurt i yella akken ula d netta ad
yettekki. I Imend n wayen iderrun
di Tmurt, yecna di Olympia, tazeq-
ga te¢lur akken armi d ulamek!
Imir, tagnit deg Tmurt n Legbayel,
texnez nezzeh. Adabu, yehbes atas
n yilemziyen, llan azal n 400 n
yimejrah. Tur-s, tidyanin-a, rrzant
azaglu n tugdi, yeqqren-iten yer
wayen i d-yedran deg 1954 mgal
arumi. Yal aseggas, yuttuyal yer
Tmurt, yesfugul Tafsut n Yimaziyen
d wayetma-s Legbayel. Seg yimir,
tuyal Tefsut n Yimaziyen, sfugulen-
tt ula berra n Tmurt n Legbayel :
Icawiyen, Imzabiyen, Icelhiyen,
Irifiyen... Yerna yules-d vyef tallit n
rrebrab deg yiseggasen n 90. Yehka-
d yef wasmi i t-yuker GIA, yef wid
yenya irkelli akka am Taher Geeeut,
ugbel ad iffey rruh, yerza yur-s yer
sbiter ; iruh dayen yer temdelt-is,
iwala lehzen n twaculin yesruhen
yiwen seg dderya-s.. Tur-s, d
Lezzayer s timmad-is i byan ad
rrzen. Yesmekta-d dakken deg tal-
lit-nni, yexdem tizlit yef Cadli. Ayen
i t-iyaden mlih deg tallit-nni asmi
byan kra ad t-smesxen, gqqaren-as
dakken ixeddem i udabu, “wama
amek imeynasen yakk n yizerfan n
umdan gren-ten yer lhebs, natta
ala”...

(Yettkemmil deg usebtar 12...)

(Akemmil n usebtar 11...)

Tuber 1988 :
Seg twayit yer tayed

gnit di Lezzayer texnez,

I tasertit n Cadli, tewwi-tt yer
yeyzer. Ayen i d-yedran deg 5
tuber d adeddic i d-yeffin. Deg
Lezzayer tamanayt, yeffey-d ugdud
s iberdan magal adabu, rrzan,
sseryen ayen yakk yettmettilen
Awanek . Syin, yesuffey-d Cadli
leesker akken ad irez amussu. Ass n
8 tuber, inelmaden n tesdawit n Tiz
Uzzu, nnejmacen akken ad d-siwlen
yer sin n wussan n wehbas n Ixed-
ma deg Tmurt n Legbayel, am wak-
ken dayen ad d-seknen tadukli-
nsen d umussu. Sufyen-d ulyu-nni
deg tewrigin. Mactub akked sin n
yinelmaden, wwin kra seg-sent
akken ad ten-fergen i yimezday,
ttfen abrid s tkerrus-is yer Micli.
Deg ubrid, defren-ten igadermiyen.
Kran n lweqt kan, hebsen-ten-id
qqersen yef Mastub s rrsas. Seg
yimir, yebda amennuy d Imut,
ssbiter yettak-it i wayed. Iseedda
sdis n wagguren deg ssbitarat n
Lezzayer, ugbel ad t-awin vyer
Fransa. Deg sdis n wagguren-nni,
yeseedda-ten gar Imut d ddunit,
deg yir tagnit. Deg wussan-nni
merra, ttzuren-t-id wid i t-ihemlen,
d nutni i s-yettakken tabyest. Deg
Fransa, duwan-t akken ilaq, maca
kra yekka dina, yettxemmem yef
tuyalin yer tmurt-is, yebya ad yili
dina ladya deg Tefsut n Yimaziyen.
Deg wussan-nni, ifures tagnit
yesewjed-d yiwen n tesfift iwumi
isemma « L’ironie du sort ». Ssmana
kan segmi d-yeffey seg ssbiter, yek-
cem-d yer Tmurt ; sin n wussan d
tasawent yecna deg unnar Ukkil
Remdan ; yemmar-d lyaci s annar
am uwettuf. Iswi-s d akemmel n
umennuy-is deg Umussu adelsan

amaziy. Yal mi ara tili tegnit, dima
ad yili d amezwaru, yuyal d azamul
n umussu. Akken qqaren, ayen
yuran di twenza ad ieeddi. Deg
useggas 1990, i tikkelt tis-snat,
teyli-d twayit fell-as. Yemgellae d
1gar-is yef ubrid, yewwet-is s ujen-
wi inyel-d ijeebuben-is. 1 tikkel-
nniden iwala Imut.

Tukerda-s syur GIA :
yir tirga

Deg yiseggasen n 90, tagnit ur telhi
ara, rrebrab yeyli-d yef tmurt. Kran
win yellan mgal tiktiwin n yinsel-
men amzun igemmer tudert-is.
Macetub seg widak, grent-id gar wal-
len-nsen, yettef-d atas n tebratin
anda ttggalen deg-s akken ad t-
nyen, acku ttwalin-t amzun d lkafer
ameqqran, d netta i sebba n yakk
tufyiwin n yiberdan deg Tmurt n
Legbayel. Ass n 25 ctember 1994,
yuyal-d si ssbitar n Lezzayer, anda
yella baba-s d amudin, ageffur,
eeggu, dya deg ubrid hebsen deg
yiwet n ttberna akken ad steefun
netta d sin n yimddukkal-is ; ad tili

Four
'amour
d’'un
rebelle

akken d ttmanya n yid. Kra kan n
lweqt, kra n yiterrasen, zedmen-d
yer daxel, timekhal deg yifassen-
nsen, ijenwiyen, bdan asuyu. Din
din iban d acu-ten, d arbae n GIA.
Yiwen seg-sen igerreb yer Mactub,
asmi i t-yeeqel, yenna-as : « D netta,
d nettal ». Yir targit tebda fell-as,
wwin-t yid-sen gbala s adrar. Deg
ubrid, hebsen achan n tikwal, yal
tikkelt iyef ara hebsen, ad yenwu
dina ara t-zlun. « D ke¢¢ akken i d
acdaw n Rebbi ? D keé¢ akken i
isemman i Leqran «Taktabt n lhif»?
.. ». Medlen-as allen-is, ur yezri
sanida i teddun. Akken armi wwden
yer yiwen n yifri, anda ttilin, kksen-
as ayummu vef wallen-is, ttragun s
imir ad d-yawed Lmir-nsen “Abu
Dehdah”. Am win yettragun Imut,
ihetteb ddgayeq, ddunit tekfa fell-
as! Yeered ad asen-yessefhem belli
ur yelli ara d aedaw-nsen, ula d
netta am nutni, sean yiwen n
uedaw, d adabu, maca ugin ad d-
ihninen. Yehder yid-sen akken ad
iwali acu byan yur-s, maca dima
qqaren-as d Lmir i yezran. Ussan
tteeddin amzun d iseggasen, ddgiqa

«Eni, yezmer ad yemmet umedyaz ?7»

yezrin, ur tezlin ara, ad as-yini d
tayed, d timeeessert ! Lmut tezga
gar wallen-is, ass yettak-it i wayed.
Lehdur-nsen akkit s nchallah, Allah
akber, Al Kufr, Tayut, Algihad,
Haram, Maca Allah... Ussan-nni,
yuyal yettzalla, yelmed snat n tsur-
tin... Ussan-nni, yehder mi zlan
achal d yiwen, issel-asen mi ara
ttsuyun, ma&di d ayen isehlen fell-
as, d leiqab ameqqran ! Asmi i d-
yewwed Lmir-nsen ameqqran,
yeseedda-t d ccree, yehkem fell-as s
Imut, acku yekkat atas deg «Nnbi
ucbih», bessah, uhwagen-t, sean
izen ara yessiwed i Legbayel. Ass n,
10 tuber1994, 15 n wussan segmi
yettwattef, bran-as-d. Sin n wussan
mbeed, krad n yilemziyen seg-sen
usan-d yer taddart-is, wwin-as-d
izen-nni, yura vyef tewriqgt

Inselmen ma&di d irebraben, byan
kan ad sbedden tigduda tineslemt,
suturen di Legbayel ad hebsen ur d
ay-d-xeddmen ara uguren, ad ser-
sen leslah-nsen mgal-nney. Ulac
tazzla n yidammen. Yerna ur nelli
ara magal tamaziyt daxel n tegduda
tineslemt. Tullas irekelli yessefk ad

Mi ara ttlam yesseblae tafat s yissid d uslifez n
tcurkedt, ad nhedder s terzeg i uleqgem
imciten n tmagit tagimseggast, syin amyi yet-
tuyal d tilawt. Imcumen-agi, ttehgaren-ay yal
taswiet. Nugi ad neknu. Aleqgem yugi ad yay
segmi ieuraf zik ittterdigen s urured n tezmert n
tudert yettwaxnagen. Ur nestesfuy alamma
nedder d yiman-nney u hebsen yimarawen-nney
aneqleb deg yizzekwan-nsen. Tibawt, tessefqae-
ay armi i d-tegla-d s lmut. Tinififtin n zzif-nney,
ttwamerrtent. Mestub Lwennas, tcennud s ubeg-
zeq ayen hulfan watmaten-ik s tuffra. D tiytas ay

nella n unagraw anda tilelli tesea anamek n uzref
i kra ad melken wiyad. Ke¢¢ d aselyar i wul yett-
warzen. D anza yeddren n lebyi-nney iwakken ad
nezg nbedd. Ccna yekka-d seg zzif-inek, tayuct-
ik i icuffen s zzeaf d wurfan tesehmay-ay iysan.
Nettxayal Tawes Amruc d umettrad anumidi mi
tzegger igenwan n tmurt-nney. Syin akin ticrad
n tyemmatin-nney, ttuyalent d tidet tamagdezt.
Ulac ayen-nniden yessnen ney izemren ad ay-
yenher. Lwennas, tesmektid-ay-d s tumert belli
yas uzlen yidammen, azar yettwaxlaf. Ulac alu-
gen n ugama yugaren wagi. Ahwas n tlelli-nney

syur yimeshaf-agi i ay-ihekmen, yerra ayref-
nney amzun d tagedeit n Imal yudnen anda wid
ifazen eerqen, ussafen ney ttwarnan, wid men-
wala uyen taggamadt n yitran yettcririgen. Rru
ay ul. Ccnu-asen a Lwennas belli tugdut d aram
amezwaru deg yimawen-nney, netted-itt-id seg
yidmaren n tyemmatin-nney. Ccnu-asen fad-
nney n teydemt d uyram. Ccnu, a Lwennas, ccnu
| €ni amedyaz yezmer ad yemet ?
D tasuqilt n Yuba Tala

llsent lhigab, ttbernat ad medlent,
ad qaddren Leqran d netta kan ara
ten-id-iselken asmi ara tenger ddu-
nit. Imi nettnay mgal adabu,
Legbayel ur d-yewwi ara ad ilin d
iedawen-nney. Maca, yas akken,
Mectub ur yettif ara awal-is, yur-s
macéid 15 n wussan ideg yettwattef
ara as-ibeddlen rray, amennuy-is
yettkemmil-it. Ussan-nni imezwura
iyef i as-d-serrhen, inyel-d lyaci d
aglaf yer uxxam-is, tterzen-d yur-s,
ferhen yid-s. Imir i yeelem dakken
kra yekka yettwattef syur GIA,
Legbayel dukklen am yiwen n
urgaz, xedmen atas n timesbaniyin
akken ad as-d-serrhen. Acu, llan kra
byan ad t-smesxen, heddren belli d
lekteb mac¢i d GIA i t-yuktren, yas
akken netta ur asen-yerri ara awal,
yegga-ten ad sgelfen batel. Ayen
yesean azal yur-s d Legbayel, d wid
kan i tabayurt-ines.

Taggrayt

Ussan yescedda d GIA deg udrar,
ggan-as-d ccama, ussan-nni akkit
mazal tezzin deg wallay-is, yuyal
ibeddel, tayawsa tamezyant tezmer
ad t-teserfu. Atas seg yimeddukkal-
is, sutren seg-s akken ad yegg
tamurt ad iruh yer Fransa. Tas
akken yezra d lehbala tiyimit di
tmurt, maca ur yebyi ara ad yegg
tamurt-is, taddart-is, imdukkal-is, d
wi i d izuran-is. Taggara, yeefes yef
wul-is, iwala tikkelt-nniden ur tett-
qilin ara, ad t-nyen, dya yeffey si
Tmurt iruh yer Fransa. Di Fransa ur
yufi ara iman-is, ixus-it umussu,
tikwal ittattaf-it buberrak. D anect-
ait-yeggan yerra-tt i tira n udlis-a
iwumi yefka isem : Le rebelle
«Ayewway».

Yettwakkes-d seg tesyunt
Tamaziyt Tura. Mohand Mahrazi.

Kran
yidlisen
yettwarun
fell-as

-Rebelle

-D agellid, mazal ssut-is ad
yebbagzaq

-Matoub, 'assoiffé d’Azur
-Lounes Matoub ou le chemin
vers le mythe

-Assassinat de Matoub
-Pour 'amour d’'un Rebelle
-Anazbay, le résitant
-Matoub Lounes, mon frére
-Matoub Lounes, la fin
tragique d’un poéte
-Lounes Matoub, le testament
-Lounes Matoub, le barde
flingué

-Matoub Lounes, tafat

n wuryu

-Lounes Matoub, aux fous
de Dieu

-Matoub Lounes, notes et
souvenirs d’un conpagnons
de lutte

-Matoub Lounes,

mon est combat

BGAYET Seg wattan yer wayed

Uyalen yigezzanen d imakaren

Gar yinedruyen
inmettiyen i d-yesla-
layen lhir d uttgelleq
yur medden isegga-
sen-a ineggura, yella
win n tirziwin yettug-
gten yer yigezzanen,
ney iderwicen.

eg usamar n Bgayet, ayendin
Dd imsayen i snubguten yal ass

yimdanen-a i d-yeqqgaren zer-
ren imal d wayen ara yedrun yer
sdat. D tulawin, d tullas, d timyarin
ney d irgazen, tal tikkelt ad yeenu
yiwen imedqan-a akken ad d-yefru
ugur-a ney d wa, yef tmuyli-s. Yas
ulamma, mi nemmeslay d kra n
yimdanen yef taluft-a, iban-ay-d
ddeqs seg-sen i ieennun igezzanen-
a akken kan ad bennsen, ad tthedd-
nen. Yettusemma, yas zran macci
yur ugezzan i tella tbadut i uybel-

Tallit n ukman

nsen, wanag tteemmiden yur-sen i
umager n wawal ahlawan, n umiru,
d yisalli yessefrahen. Rran-ten ihi

Kkrent tudrin i leqdic

Tallit—a n ukman i yezrin yef yim-
danen, teweer seg watas n tami-
win. Imi yef teyzi n krad n waggu-
ren ney ugar ; tegga-d ccwami, yen-
ges umahil, tettway tnefsit, izad
utqelleq. Maca yella wayen yelhan i
swayes i d-tegla diyen, am tallelt i
d-yellan gar yimezday merra, ssem-
sawin yimdanen, wa ur yelli nnig n
wayed. Ayen diyen i d-ijebden Ibal,
deg temnadt n legbayel, deg tallit-a,
d ilmezyen, d imezday, d imesdurar
n tudrin di tuget ney ula d kra n
temdinin timectah, anida i kkren i
leqdic d usicbeh d ureqgqem n
tudrin-nsen, s wudem amaynut
yebhan i asent-sselsen. Skud akud
yella, lebyi yella, ula d tikta yer leq-
dic yelhan hedrent-d dayen. Nwala
deg watas n tudrin n Tizi Uzzu,
Bgayet, Tubiret arma d idurar
elayen n tuddar tigbayliyin di Stif d
Lburg ney Bumerdas, beggsen
yimezday-nsent am yiwen, tuyal d
tannumi, d timsizzelt gar kra n tud-
dar, anta ara d-yifriren di ccbaha

Attan n Covid-19

yef tayed. Ttwasebyen yiyraben,
fersen tiberdatin timectah yettwat-
tun niqal, berzen timgebrin, yuyal
wazal i wid yemmuten. Atas n
tudrin i ixedmen tiwwura timeqq-
ranin n unekcum seg tlisa-nsent, s
tfinay d temeemrit i yettwaru

Anwa i d abrid ay abrid !

am yimsujjiyen n tnefsit i asen-yet-
treqqicen Ixater mi ara yerwi. Yur
yiyermanen i ieebbden iderwicen,

“Ansuf yis-wen yer taddart flan”.
Awi-d ukan ad tdum tegmat yelhan,
awi-d ukan ad yaget leqdic, awi-d
ukan ad ilint tismin gar tuddar yer
Ixedma d usnulfu yelhan.

Khaled Achoui

den tezmert n umadal, attan
Tzr as-zmiren imejjayen thuza-
ten ula ad nutni, dya d attan
amentad ur yesei ddwa, maca la
amejjay la amdawi, nezmer-as ala s
ukman deg yixxamen. Axeddim
yehbes yehbes yal tayawsa di dun-
nit yefka-yas amur-is. yessers-as-d
amur-is deg ukman, yehbes Iba-
burat timesrifin, timacinin n tmer-
rit, luzinat, dabex n udar.....atg, d
wayen ihemmlen akk lyaci, yal
tayawsa, tikuryas......atg .
Yessawed yenya amerkanti, agellil,
yegla s yineylafen, d tmettut,
agrud, ilemzi....atg, Yefka tawayit i
yimyaren, tamurt tuyal ad as-tinid

tuyal-asen tigawt d ansay i ilaq ad
xedmen yal ayyur, ney tal ddurt. «
Nekk yur-i yella wanida tettqisi
tgezzant uyur rezzun. Teskiddib

tikwal d tidet maca tessen. Nekk yal
mi ara dalley fell-as, ad yers uger-
ruy-iw », i ay-d-tenna yiwet n teh-
dayt seg Ayt Smacel. Ayen i d-iba-
nen am umihi, mi uyalent ula d tih-
dayin ssuggutent rrwah yur yigez-
zanen-a. Zik ala timyarin, s nniya-
nsen i nettwali yur-sen, maca tura
tikwal ula d irgazen hemmlen asu-
ter n tallelt yur yimdanen-a.
Tarrayin n ugennee n yikelyanen
mgaradent yur yigezzanen, tayara
n usuter n udrim dayen. Amedya,
mi ara ten-teenu teqcict i yettnadin
ad tercel, tikwal ssuturen deg-s
ugar n umelyun n santim yef tik-
kelt, qgaren-as ad akem-id-yas
unexdab deg wayyur ney sin.
Tahdayt, ad teqqim tettgani, idri-
men ad ruhen d timzin i i¢¢a yilef. «
Madli d ayen i d-yettawin tumert i
wul mi ara iwali yiwen amek tella
tikli tamirant n tmetti-nney akked
yimdanen i tt-yebnan yef ukellex.
Tallit-a taneggarut, ssedmicen ula d
tihdayin i yeddan di leemer, qqa-
ren-asent buddemt-ay-d imelyan
ad tzewgemt deg wayyur ney sin.
Yeshissif lhal imi atas i itteddun di
tqeffet, ttamnent-ten », i d-yenna
yiwen n urgaz.
M. K.

BGAYET Asehbiber yef twennadt

Negsent tddukkliwin

deg unnar

A:;val, nnan-t-id yimussnawen, d akken acengu amezwaru n twennadt,
amdan. Ma&di d tigawt, mal&i d snat i d-yettwekkiden ayagi. Imi, d
netta i d tamentilt ama n usewsex n ugama d udegger n ugudu deg-s. Ney
n uhader d usehbiber yef twennadt, i kksen medden seg umawal n
tudert-nsen. D ayen i d-yeglan s igemmad i yifen tifrat iwumu yezmer
walsi. Ass-a, nettwali deg twennadt teqber, neereq gar tegrest d unebdu.
Umma d nnefs-nni i nesnuffus, ye¢€ur d ayebbar akked yimikruben. Rnu
yer waya, ula d tizegwa-nney, ryant yakk daymi i yenqes ufmidi n
Oxygene seg twennadt. Ahat tiseddarin tielayanin n lhamu d ssebba n
tmes ineddren deg-sent. Meena, ula d amdan ittekka dayen deg waya,

acku yettdeggir zzgag deg ugama. Ayen yessuhamen ugar, llan yiedawen
n tudert, i yesrayayen tizegwa s usemmed. Ahat deg yiseggasen yezrin,
ssendahent kra n tddukkliwin medden yef ubayur n tzegwa d wazal i
seant di tudert-nney n yal ass. D anemgal n useggas-a, imi yehbes uxed-
dim-nsent n usendeh d uwelleh n yimdanen, Akken nezra, attan n
Corona, yehbes medden deg yixxamen, yegdel fell-asen axeddim. Mehsub
yas ma yella ayagi yegla-d s ubayur i ugama seg yiwet n tama, meena seg
tayed-nniden, idur-itt. Acku kra n medden rezzun yur-s akked twaculin-
nsen, meena tdeggiren deg-s ahicur-nsen. Ayen i nettwali tura d anagi,
dya, yas tura kan i yebda unebdu, lameena ddegs n tzegwa i yeryan. Ihi,

yewwi-d yef wid teena temsalt ad d-afen tifrat s uyiwel.

K. K.

d tallit-nni n nissan ( di tallit-a ur
yezmir yiwen ad ye¢¢ isekla ulayyar
ad qqaren....). Taswict ur telli am
tin i ieeddan, tenbeddal dayen
mad¢i am tin n yidelli, agdud yefqee
yerna yelCeh yef udabu maldi d
kra. Achal yessaram ad i as-d-yefk
afus n tallelt i wakken ad ibeddel
taswiet. Agdud, ur yeqqin ifassen-
is, ur yeggi tama ney abrid, icedda-
ten yakk, macca adabu, yerra awal-
is yer deffir n umezzuy-is akken i d-
qqaren At zik “Nekk qqazey azekka
n baba-s, netta irewwel-iyi s ugel-
zim”. Inzi yenna: “Afus-is deg ufus-
inu, legyad-is yewwed agemmad”.
Adabu, ur yemhahad wul-is, ieem-

med i twayit yal taswiet ad yessuf-
fey ulyu ad yernu kra n wussan n
ukman, agdud teereq-as teswicet,
yerwi wallay-is, yerwi mac¢i d kra.
Ddyel yewwed-d yer yimnaren, tax-
ridt n yimdanen, tekfa. Tban-d yef
uqadum-is, agdud ijab-d ussan am
dkir yer wuzzal, terwi fell-as, tura
ha-t-an yettragu melmi ara d-yali
wass, ad yecreq yitij n tudert, ad
tbin tafat, yal yiwen ad yuyal yer
umekkan-is, ad yejji udeddic ugbel
ad ifat lawan. Ad yeqcer, ad nuyal
sani i d-nekka, azeggig n usirem ad
yettrih deg yal tama n tmurt n
tmazya s umennuy n talwit.

Daoued Mekhous




